
Inatsisartut Suleriaasianni § 37, imm. 1 naapertorlugu apeqqutit tulliuttut Naalakkersuisunut 

saqqummiuppakka. 

Naalakkersuisunut apeqqutit:  

1. Kalaallit napparsimasut Danmarkimi immikkut ittumik napparsimavimmi ataavartumik 

katsorsarneqarsinnaanerannik isumaqatigiissummi suiaassutsimik uppernarsaasumik 

katsorsarneqarneq ilaava? 

2. Taamaanngippat, innuttaasunut transkønninut Kalaallit Nunaanni najugaqartunut Danmarkimi 

suiaassutsimik uppernarsaasumik katsorsarneqarnermut periarfissaqarnissaq Naalakkersuisut 

qulakkiilersaarpaat? 

(Inatsisartunut ilaasortaq Paarma Lund Kreutzmann, Inuit Ataqatigiit) 

 

Tunngavilersuut: 

Allaaserisami ”Sipineq+ nunatsinni inunnguuserinngisaminnik suiaassusillit sinnerlugit oqariartuuteqarput: 

Naalakkersuisut utoqqatsissutissarsiussanngillat”, Sermitsiaq.gl-mi ulloq 10. Juli 2026-mi 

saqqummiunneqartumi, suiaassutsimik allanngortitsinermik peqqinnissaqarfimmi 

passussisoqarsinnaanngitsoq Naalakkersuisut ilisimatitsipput, tamannami qaffasissumik immikkut 

ilisimasanik pisariaqartitsiviullunilu immikkut ilisimasallit najuunnerannik pisariaqartitsiviummat. Kingorna 

kalaallit napparsimasut Danmarkimi immikkut ilisimasalinnik katsorsarneqarsinnaanerannik periarfissiisumik 

danskit naalagaaffiannik isumaqatigiissuteqartoqarpoq. Taamaammat isumaqatigiissutip nutaap 

naalakkersuisut inunnguuseralugu suiaassutsimik allanngortitsinermik katsorsaanermut isumaannik 

allanngortitsinersoq paaserusuppara. 

 

Ullut suliffiusut qulit iluanni akissutissarsinissara kissaatigaara. 

 


